
ಶ್ರೀ ಜಗನ್ಮಂಗಲಕವಚಂ ಅಥವಾ ಶ್ಯಾಮಾಕವಚಂ
ಭೈರವ್ಯುವಾಚ -

ಕಾಲೀಪೂಜಾ ಶ್ರುತಾ ನಾಥ ಭಾವಾಶ್ಚ ವಿವಿಧಾಃ ಪ್ರಭೋ ..
ಇದಾನೀಂ ಶ್ರೋತುಮಿಚ್ಛಾಮಿ ಕವಚಂ ಪೂರ್ವಸೂಚಿತಂ .. 1..

ತ್ವಮೇವ ಸ್ರಷ್ಟಾ ಪಾತಾ ಚ ಸಂಹರ್ತಾ ಚ ತ್ವಮೇವ ಹಿ .

ತ್ವಮೇವ ಶರಣನ್ನಾಥ ತ್ರಾಹಿಮಾಂ ದುಃಖಸಂಕಟಾತ್ .. 2..

ಭೈರವ ಉವಾಚ
ರಹಸ್ಯಂ ಶೃಣು ವಕ್ಷ್ಯಾಮಿ ಭೈರವಿ ಪ್ರಾಣವಲ್ಲಭೇ .
ಶ್ರೀಜಗನ್ಮಂಗಲನ್ನಾಮ ಕವಚಂ ಮಂತ್ರವಿಗ್ರಹಂ .. 3..

ಪಠಿತ್ವಾ ಧಾರಯಿತ್ವಾ ಚ ತ್ರೈಲೋಕ್ಯಂಮೋಹಯೇತ್ಕ್ಷಣಾತ್ .

ನಾರಾಯಣೋಽಪಿಯದ್ಧೃತ್ವಾ ನಾರೀ ಭೂತ್ವಾ ಮಹೇಶ್ವರಂ .. 4..

ಯೋಗಿನಂಕ್ಷೋಭಮನಯದ್ಯದ್ಧೃತ್ವಾ ಚ ರಘೂತ್ತಮಃ .
ವರತೃಪ್ತೋ ಜಘಾನೈವ ರಾವಣಾದಿನಿಶಾಚರಾನ್ .. 5..

ಯಸ್ಯ ಪ್ರಸಾದಾದೀಶೋಽಹಂ ತ್ರೈಲೋಕ್ಯವಿಜಯೀ ವಿಭುಃ .
ಧನಾಧಿಪಃ ಕುಬೇರೋಽಪಿ ಸುರೇಶೋಽಭೂಚ್ಛಚೀಪತಿಃ .. 6..
ಏವಂ ಹಿ ಸಕಲಾ ದೇವಾಸ್ಸರ್ವಸಿದ್ಧೀಶ್ವರಾಃ ಪ್ರಿಯೇ .
ಶ್ರೀಜಗನ್ಮಂಗಲಸ್ಯಾಸ್ಯ ಕವಚಸ್ಯ ಋಷಿಃ ಶಿವಃ .. 7..
ಛಂದೋಽನುಷ್ಟುಪ್ದೇವತಾ ಚ ಕಾಲಿಕಾ ದಕ್ಷಿಣೇರಿತಾ .

ಜಗತಾಂಮೋಹನೇ ದುಷ್ಟವಿಜಯೇ ಭುಕ್ತಿಮುಕ್ತಿಷು .. 8..
ಯೋಷಿದಾಕರ್ಷಣೇ ಚೈವ ವಿನಿಯೋಗಃ ಪ್ರಕೀರ್ತಿತಃ .
ಶಿರೋ ಮೇ ಕಾಲಿಕಾ ಪಾತು ಕ್ರೀಂಕಾರೈಕಾಕ್ಷರೀ ಪರಾ .. 9..

ಕ್ರೀಂಕ್ರೀಂಕ್ರೀಂ ಮೇ ಲಲಾಟಂಚ ಕಾಲಿಕಾ ಖಡ್ಗಧಾರಿಣೀ .
ಹೂಂ ಹೂಂ ಪಾತು ನೇತ್ರಯುಗಂ ಹ್ರೀಂ ಹ್ರೀಂ ಪಾತು ಶ್ರುತೀ ಮಮ .. 10..

ದಕ್ಷಿಣೇ ಕಾಲಿಕಾ ಪಾತು ಘ್ರಾಣಯುಗ್ಮಂ ಮಹೇಶ್ವರೀ .
ಕ್ರೀಂಕ್ರೀಂಕ್ರೀಂ ರಸನಾಂಪಾತು ಹೂಂ ಹೂಂ ಪಾತು ಕಪೋಲಕಂ .. 11..

ವದನಂ ಸಕಲಂಪಾತು ಹ್ರೀಁ  ಹ್ರೀಁ  ಸ್ವಾಹಾಸ್ವರೂಪಿಣೀ .

ದ್ವಾವಿಂಶತ್ಯಕ್ಷರೀ ಸ್ಕಂಧೌ ಮಹಾವಿದ್ಯಾ ಸುಖಪ್ರದಾ .. 12..

ಖಡ್ಗಮುಂಡಧರಾ ಕಾಲೀ ಸರ್ವಾಂಗಮಭಿತೋಽವತು .
ಕ್ರೀಂಹ್ರೂಁಹ್ರೀಁ   ತ್ರ್ಯಕ್ಷರೀ ಪಾತು ಚಾಮುಂಡಾ ಹೃದಯಂ ಮಮ .. 13..

ಐಂಹೂಁಓಂಐಂ  ಸ್ತನದ್ವಂದ್ವಂ ಹ್ರೀಂಫಟ್ಸ್ವಾಹಾ ಕಕುತ್ಸ್ಥಲಂ .

ಅಷ್ಟಾಕ್ಷರೀ ಮಹಾವಿದ್ಯಾ ಭುಜೌ ಪಾತು ಸಕರ್ತೃಕಾ .. 14..

ಕ್ರೀಂಕ್ರೀಂಹೂಂಹೂಂಹ್ರೀಂಹ್ರೀಂಕಾರೀ ಪಾತು ಷಡಕ್ಷರೀ ಮಮ .

ಕ್ರೀಂ ನಾಭಿಂ ಮಧ್ಯದೇಶಂಚ ದಕ್ಷಿಣೇ ಕಾಲಿಕಾಽವತು .. 15..
ಕ್ರೀಂಸ್ವಾಹಾ ಪಾತು ಪೃಷ್ಠಂಚ ಕಾಲಿಕಾ ಸಾ ದಶಾಕ್ಷರೀ .
ಕ್ರೀಂ ಮೇ ಗುಹ್ಯಂ ಸದಾ ಪಾತು ಕಾಲಿಕಾಯೈ ನಮಸ್ತತಃ .. 16..
ಸಪ್ತಾಕ್ಷರೀ ಮಹಾವಿದ್ಯಾ ಸರ್ವತಂತ್ರೇಷು ಗೋಪಿತಾ .

ಹ್ರೀಂಹ್ರೀಂ ದಕ್ಷಿಣೇ ಕಾಲಿಕೇ ಹೂಂಹೂಂ ಪಾತು ಕಟಿದ್ವಯಂ .. 17..

ಕಾಲೀ ದಶಾಕ್ಷರೀ ವಿದ್ಯಾ ಸ್ವಾಹಾ ಮಾಮೂರುಯುಗ್ಮಕಂ .

ಓಂ ಕ್ರೀಂಕ್ರೀಂ ಮೇ ಸ್ವಾಹಾ ಪಾತು ಕಾಲಿಕಾ ಜಾನುನೀ ಸದಾ .. 18..

ಕಾಲೀಹೃನ್ನಾಮವಿದ್ಯೇಯಂಚತುರ್ವರ್ಗಫಲಪ್ರದಾ .

ಕ್ರೀಂಹ್ರೀಂಹ್ರೀಂ ಪಾತು ಸಾ ಗುಲ್ಫಂದಕ್ಷಿಣೇ ಕಾಲಿಕಾಽವತು .. 19..
ಕ್ರೀಂಹ್ರೂಂಹ್ರೀಂ ಸ್ವಾಹಾ ಪದಂಪಾತು ಚತುರ್ದ್ದಶಾಕ್ಷರೀ ಮಮ .

ಖಡ್ಗಮುಂಡಧರಾ ಕಾಲೀ ವರದಾಭಯಧಾರಿಣೀ .. 20..
ವಿದ್ಯಾಭಿಸ್ಸಕಲಾಭಿಃ ಸಾ ಸರ್ವಾಂಗಮಭಿತೋಽವತು .
ಕಾಲೀ ಕಪಾಲಿನೀ ಕುಲ್ಲಾ ಕುರುಕುಲ್ಲಾ ವಿರೋಧಿನೀ .. 21..
ವಿಪ್ರಚಿತ್ತಾ ತಥೋಗ್ರೋಗ್ರಪ್ರಭಾ ದೀಪ್ತಾ ಘನತ್ವಿಷಾ .

ನೀಲಾ ಘನಾ ವಲಾಕಾ ಚ ಮಾತ್ರಾ ಮುದ್ರಾ ಮಿತಾ ಚ ಮಾಂ .. 22..

ಏತಾಸ್ಸರ್ವಾಃ ಖಡ್ಗಧರಾ ಮುಂಡಮಾಲಾವಿಭೂಷಣಾಃ .
ರಕ್ಷಂತು ದಿಗ್ವಿದಿಕ್ಷು ಮಾಂ ಬ್ರಾಹ್ಮೀ ನಾರಾಯಣೀ ತಥಾ .. 23..

ಮಾಹೇಶ್ವರೀ ಚ ಚಾಮುಂಡಾ ಕೌಮಾರೀ ಚಾಪರಾಜಿತಾ .

ವಾರಾಹೀ ನಾರಸಿಮ್ಹೀ ಚ ಸರ್ವಾಶ್ಚಾಮಿತಭೂಷಣಾಃ .. 24..
ರಕ್ಷಂತು ಸ್ವಾಯುಧೈರ್ದಿಕ್ಷು ವಿದಿಕ್ಷು ಮಾಂಯಥಾ ತಥಾ .

ಇತಿ ತೇ ಕಥಿತಂ ದಿವ್ಯಂ ಕವಚಂ ಪರಮಾದ್ಭುತಂ .. 25..

ಶ್ರೀಜಗನ್ಮಂಗಲನ್ನಾಮ ಮಹಾವಿದ್ಯೌಘವಿಗ್ರಹಂ .

ತ್ರೈಲೋಕ್ಯಾಕರ್ಷಣಂ ಬ್ರಹ್ಮನ್ಕವಚಂ ಮನ್ಮುಖೋದಿತಂ .. 26..

ಗುರುಪೂಜಾಁ ವಿಧಾಯಾಥ ವಿಧಿವತ್ಪ್ರಪಠೇತ್ತತಃ .
ಕವಚಂತ್ರಿಸ್ಸಕೃದ್ವಾಪಿ ಯಾವಜ್ಜೀವಂಚ ವಾ ಪುನಃ .. 27..

ಪುಷ್ಪಾಂಜಲೀನ್ಕಾಲಿಕಾಯೈ ಮೂಲೇನೈವಾರ್ಪಯೇತ್ ಸಕೃತ್ .. 29..

ಶತವರ್ಷಸಹಸ್ರಾಣಾಂ ಪೂಜಾಯಾಃ ಫಲಮಾಪ್ನುಯಾತ್ .

